
paquzip ta gung 

titjen a sepaiwan, nu paquzip tua qemuziquzip, avan a paquzip ta gung, a 1 

sinan tjaljapazangalan tua sengsengan. a ljemita tua inaceme’eljan, tjara izua 2 

pinatjatju pinaquzip sa’amaya a gung a.azua paquzip tua gung, na masan tjelulj 3 

a sasusuan. a sangasangasan, muri situvulj ta qaqumain, tusi tavaljan, a 4 

si’asanmusalj, uri si rakac tua giyusiya atua na sadjelung a nanemanga, qau 5 

tjasipiliq tu namairangez, satja pa’icaquani, tu tja se’auljan anga, a 6 

si’amasantjelulj, uri tja culjuyin tu ‘anen, nu djemaljun tua sinu pazangal a 7 

palisian, a papuvaljau, a seman pacayan, a qepuan nua taqaljaqaljan, tjara 8 

cemulju ta gung tu si paseljava’e, a pa’an tua mare’a kaka, atua mare’a 9 

qaljaqalja a caucau. 10 

a tja sipaquzipan tua gung, tja tjuruvu a pi gadein, ita quma niyamadju a 11 

‘adjunangan, sa pa’iani a pizua, nu uri semancan anga, vai’en a emim sa ‘acui a 12 

semaumaq tu sutuvulj ta quma a can, patjemaqacuvng a sengsengan, satjezen 13 

anga pacikel a pasagade. mave’elj a paquziqizip tu sirakarakc ta nanemanga, 14 

qau sisan “ pugungan ” a pa’aizua. azua“ pugungan ” aya itjen. 15 

a tja audan, penalisi a paquzip ta gung , mavan nusi a penalisi a eman ta 16 

vutjulj na gung, tja pasususuan a emasi sicuayan. mangetjez anga 17 

“ sehollandu ”, na emacu a emasi “ huiliping ” tua gung, sa sivai’e a sema viri a 18 

qinaljan na paiwan, a ivalit ta venan, au papungadanan ta “ ljuang ”. sini 19 

paiyamav ta nu “senantau” a caucau a a’aiyan ta qemuziquzip. nu sepatj a ula sa 20 

patutuan uta, mavan a ljuang a siyaya, patjetucu iniana aumalj. 21 



qau a inavalj atua i’acedas a sepaiwan, mangtjezanga sepairang i 22 

vuljavuljau, ana kemacu ta gung tu si kasengseng tua can, manu naruqizing sa 23 

maiqata aravac. au veneli anga sepaiwan sa paru sepairangen a paquzip ta gung 24 

tu si’a sengseng. manu maudalj maudalj, viililjanga meliyav anga gung i gade. 25 

a siqivuan na pairng “ gu ” aya, ljaua lemangda ta pairang nu temule’e ta “gu”, 26 

“gung”, “gung” ayaya sa’amaya, au pacualan anga na sepaiwan sa papungadani 27 

tu “ gung ”. a imaza a paiwan “gung” aya. mapuljat apatjetucu, azua liyav 28 

agung nu paveli, liyav a tjan auta a ini paisu, iniya uri mauram anga. 29 


